
Kepimpinan Wanita Etnik Cina Di Peringkat Perwakilan Parti Politik Di
Semenanjung Malaysia

Kajion mengenai budaya politik wanita etnik Cina di Malaysia masih
berada pada tahap yang rendah. Usaha penyelidikan ini adalah untuk
memahami budaya politik wanita etnik Cina yang merupakan komposisi
kaum kedua terbesar di Malaysia. Kepelbagaian etnik menghasilkan
budaya, bahasa, agama dan cara hidup yang berbeza. Kepelbagaian
faktor ini menjadi konstruksi sosial yang mempengaruhi penglibatan
politik berasaskan gender. Oleh itu objekfif kajian ini adalah untuk
mengenal pasti agen sosialisasi yang mempengaruhi penglibatan dan
mengenalpasti isu serta cabaran yang dihadapi oleh perwakilan wanita
etnik Cina dalam arena politik di Semenanjung Malaysia. Tambahan
lagi, pengaruh gerakan politik wanita etnik Cina di Malaysia sangat
relevan untuk diketengahkan terutama dalam keterhadan memahami
perjuangan wanita etnik minoriti ini. Kgjian ini menggunakan kaedah
kualitatif iaitu teknik temubual intensif bersama sepuluh orang informan
yang felah ditemubual. Informan yang telah ditemubual secara
sukarela adalah perwakilan politik wanita etnik Cina dari pelbagai parti
politik, ahli politik lelaki, ahli akademik serta akfivis NGO. Teori
intersectionality telah digunakan untuk  menghuraikan hubungan
antara agen sosialisasi politik serta isu dan cabaran yang hadapi oleh
perwakilan wanita etnik Cina di Semenanjung Malaysia. Agen sosialisasi
politik ini terdiri daripada agen dalaman dan luaran. Agen sosialisasi
dalaman melibatkan aspek budaya, pendidikan, ekonomi, keluarga,
agama, etnik dan gender. Manakala agen sosialisasi luaran adalah
institusi termasuk awam, parti politik dan masyarakat. Bagi isu dan

cabaran elemen yang dikenal pasti ialah persaingan, kronisme, pilihan
peribadi, tahap kesedaran politik dan gender, perkauman, sistem
patriarki, chauvinism serta fitnah dan skandal. Hambatan ini dilihat saling
bersiong dan berkaitan antara satu sama lain  serta  telah
mempengaruhi tingkahlaku politik dan budaya politik dalam kalangan
perwakilan wanita etnik Cina di Semenanjung Malaysia. Impak ini telah
memberikan kesan kepada gerakan feminisme etnik Cina. Gerakan
feminisme wanita etnik Cina felah sangat terikat dengan usaha
menjaga kepentingan dan kebajikan etnik Cina melibatkan sektor
politik, ekonomi dan sosial dalam mendepani cabaran semasa. Kajian
turut mendapati gerakan feminisme etnik Cina ini lebih akfif digerakkan
oleh parti MCA. Hal ini adalah kerana parti MCA adalah parti yang
sepenuhnya digerakkan oleh masyarakat etnik Cina yang menolak
sosialisme dan segala aktiviti berpusat kepada memperkukuh
penglibatan wanita etnik Cina.

